
KOMUNIKATË PËR SHTYP 

Të arriturat e USAID-it në agro-biznesin e Maqedonisë 
 

Programi i USAID-it AgBiz ia ka uruar të arriturat 20 eksportuesve udhëheqës të 
agro-biznesit nga Maqedonia, në një ceremoni për nderimin e rezultateve të tyre 
të suksesshme në projektet për rritjen e biznesit. Projektet e këtilla janë 
përqendruar në rritjen e konkurrencës së eksporteve të agro-biznesit të 
Maqedonisë, përmes rritjes së vlerës së prodhimeve ekzistuese, zhvillimit dhe 
zgjerimit të tregjeve të reja për eksport, rritjes së kapacitetit afarist, si dhe zbatimit 
të standardeve të ushqimit.  
  
"Programi AgBiz është shembull i përkryer për rritjen e suksesshme të fuqisë në 
forcën e tregut" ka cekur Ambasadori amerikan Philip T. Reeker, duke shtuar që 
"projektet për rritjen e Agbiz-it kanë gjeneruar eksporte në vlerë prej $28.5 dhe 
kanë stimuluar investime në sektorin privat prej $7.6 milionë".  
 
Që nga marsi 2007, Programi AgBiz ka punuar me më shumë se 180 agro-biznese 
në katër sektorë: pemët dhe perimet e freskëta, perimet e përpunuara, vera, 
prodhimet e egra të mbledhura dhe rrushi i tavolinës. Programi ia mundëson 
agro-bizneseve identifikimin, kuptimin dhe hyrjen e qëndrueshme në treg për 
prodhimet e vlerës së shtuar; avancimin e lidhjeve tregtare mes prodhuesve, 
përpunuese dhe tregtarëve; përmirësimin e menaxhimit afarist, veprimeve dhe 
konkurrencës; arritjes të të hyrave më të larta për prodhuesit dhe përpunuesit 
bujqësorë, si dhe krijimin e mundësive të reja të punësimit.  
 
Deri tani, Programi AgBiz ka siguruar përkrahje për 25 organizata të prodhimit 
dhe 4 shoqata tregtare, ka trajnuar mbi 120 individë, ka ndihmuar kompanitë e 
agro-biznesit në nënshkrimin e porosive të eksportit në vlerë prej 10.3 milionë 
eurove dhe ka ndihmuar 36 agro-biznese për identifikimin e financimit që e 
tejkalon vlerën prej 6.9 milionë dollarë amerikanë. Për më shumë informata, ju 
lutemi vizitoni: www.agbiz.com.mk. 
 
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë 
amerikanë në Maqedoni përmes USAID-it. USAID është duke implementuar 
projekte me të cilat krijohen vende të punës, zvogëlohet korrupsioni dhe 
përgatiten studentët e Maqedonisë për forcën e punës. Këto nisma e përkrahin 
tranzicionin e Maqedonisë drejt demokracisë stabile. USAID siguron ndihmë 


